
Fuafaatatau o Tau o Oloa auina mai fafo – Kuata o Iuni 2019 
(Piriota Faavae: Kuata o Mati 2009 = 100.0) 

 

 

Otootoga o le Kuata 
Kuata o Iuni faatusa i le kuata o Mati 2019 
 

 E 5.6 pasene na faamauina ua siitia ai le 
fuafaafatatau o tau o oloa mai fafo. 

 O oloa tau suauu na faamauina le maualuga 

o le siitia (15.9 pasene). 

  
Aotelega  

O le fuafaatatau o tau o oloa auina mai fafo i le 

kuata o Iuni 2019 sa faamauina, e 5.6 pasene ua 

siitia ai mai i le kuata o Mati 2019. Na mafua 

lenei siitaga ona o le maualuga o tau o oloa tau 

suauu. Pe a faatusa i le kuata o Iuni 2018, na 

faamauina e 0.2 pasene e siitia ai. 

 

O le fa (4) kuata e faaiuina ia Iuni 2019, sa 

faamauina e 7.6 pasene ua siitia ai le fuafaatatau 

o tau o oloa auina mai fafo pe a faatusa i le fa (4) 

kuata e faaiuina ia Iuni 2018. Tagai i le pusa 1 ma 

le kalafi 1. 

 

Faamaumauga: Ofisa o Fuainumera Faamauina 

Faatulagaina o oloa: Vaega 1: O tau o oloa o 
Manu ola ma oloa tau manu ua faaitiitia i le 
7%. 
O tau o oloa o ‘Manu ola ma oloa tau manu’ auina 
mai fafo i le kuata o Iuni 2019, sa faamauina e 7 
pasene ua faaitiitia ai mai i le kuata o Mati 2019. 
O lenei faaitiitia na mafua mai i le maualalo o le 
tau o oloa o aano o manufasi, ona o le pa’u o tau 
o aano o mamoee (faaitiitia i le 10.8 pasene), ma 
o aano moa (faaitiitia i le 5.9 pasene). O tau o 
oloa tau susu na faamauina foi le faaitiitia (i le 
1.6 pasene), ona o le pa’ū maualalo o tau o 
fuamoa ( pa’ū i le 10.4 pasene). E 6.6 pasene e 
faaitiitia ai le fuafaatatau o oloa o ‘manu ola ma 
oloa tau manu’ pe a faatusa i le kuata o Iuni 
2018. 
 
I le iloiloga o le fa (4) kuata e faaiuina ia Iuni 
2019, na faamauina e 1.3 pasene ua faaitiitia ai le 
fuafaatatau o tau o oloa o ‘manu ola ma oloa tau 
manu’ pe a faatusa i le fa (4) kuata e faaiuina ia 
Iuni 2018. Tagai I le pusa 1 & 2 ma le kalafi 2. 

Faatulagaina o oloa: Vaega 2: O tau o oloa o 
Fua/I’o o laau aina ua faaitiitia i le 3.7%. 
O tau o oloa o Fua/I’o o laau aina auina mai fafo i 
le kuata o Iuni 2019, na faamauina e 3.7 pasene 
ua faaitiitia ai mai i le kuata o Mati 2019. O lenei 
faaitiitia na mafua mai i le pa’ū o tau o oloa o 
fualaau faisua ( pa’ū i le 19.4 pasene), ona o le 
pa’ū o tau o oloa o pateta (pa’ū i le 24.7 pasene), 
ma le aniani (pa’ū i le 11.7 pasene). E 5.4 pasene 
sa faamauina ua siitia ai le fuafaatatau o tau o 
oloa o ‘fua/I’o o laau aina’ pe a faatusa i le kuata 
o Iuni 2018. 
 
I le iloiloga o le fa (4) kuata e faaiuina ia Iuni 
2019, sa faamauina e 1.7 pasene ua siitia ai le 
fuafaatatau o tau o oloa o ‘fua/I’o o laau aina’ 
faatusa i le fa (4) kuata e faaiuina ia Iuni 2018. 
Tagai i le pusa 1 & 2 ma le kalafi 3.  
 

 
Faamaumauga: Ofisa o Fuainumera Faamauina 

 
Faatulagaina o oloa:Vaega 3: O tau o oloa o 
Gao o Manu ma Laau ua siitia i le 4.1% .  
O tau o oloa o ‘Gao o Manu ma Laau’ aina mai 
fafo i le kuata o Iuni 2019, na faamauina e 4.1 
pasene ua siitia ai. O lenei siitaga na mafua mai i 
le siitia o tau o oloa o pata (siitia i le 11.4 
pasene). Pe a faatusa i le kuata o Iuni 2018, e 4.3 
pasene ua siitia ai le fuafaatatau o oloa o ‘ga’o o 
manu ma laau’. 
 
O le fa (4) kuata e faaiuina ia Iuni 2019, na 
faamauina, e 1.6 pasene ua siitia ai le fuafaatatau 
o tau o oloa o ‘gao o manu ma laau’, faatusa i le fa 
(4) kuata e faaiuina ia Iuni 2018. Tagai i le pusa 1 
& 2 ma le kalafi 4. 

Faatulagaina o oloa. Vaega 4: O tau o oloa o 
Meaai ma Vaiinu ma Tapaa ua pa’u I le 2.0%. 
O tau o oloa o ‘Meaai ma Vaiinu ma tapaa’ auina 
mai fafo i le kuata o Iuni 2019, sa faamauina le 
pa’ū e 2.0 pasene mai i le kuata o Mati 2019. O le 
pa’ū na faamauina e mafua mai i le pa’ū o tau o le 
suka (pa’ū i le 10.2 pasene). Pe a faatusa i le 
kuata o Iuni 2018, e 4.9 pasene ua faaitiitia ai.  
 
Pe a faatusa le fa (4) kuata e faaiuina ia Iuni 2019 
i le fa (4) kuata e faaiuina ia Iuni 2018, na 
faamauina, e 2.0 pasene ua faaitiitia ai le 
fuafaatatau o oloa o ‘meaai ma vaaiinu ma tapaa’. 
Tagai i le pusa 1 & 2 ma le kalafi 5. 

Faatulagaina o oloa: Vaega 5: O tau o oloa o 
Suauu ua siitia i le 15.9%. 
O tau o oloa tau ‘ Sauauu’ auina mai i fafo i le 
kuata o Iuni 2019 sa faamauina, e 15.9 pasene ua 
siitia ai mai i le kuata o Mati 2019. E 3.9 pasene 
na faamauina ua siitia ai pe a faatusa i le kuata o 
Iuni 2018.  
 
O le fuafaatatau o le tau o oloa tau suauu i le fa 
(4) kuata e faaiuina ia Iuni 2019 na faamauina, e 
16.4 pasene ua siitia ai pe a faatusa i le fa (4) 
kuata e faaiuna ia Iuni 2018. Tagai i le pusa 1 & 2 
ma le kalafi 6.  

Faamatalaga  
O le Fuafaatatau o le Tau o Oloa auina mai I fafo e 
fuaina ai le suiga o le tau o oloa (aofia ai le tau, 
inisiua ma le totogi o le vaa), auina mai fafo I 
totonu o Samoa. O loo faaaogaina le kuata o Mati 
2009 = 100.0 ma mamafa faavae ma o loo 
tuufatasia I kuata e faaaogaina ai le Talifa 
(Faatulagaina o oloa faavaomalo). O oloa oloo 
faaaogaina na filifilia mai e ala I le tele o lo latou 
sao (aofai) I le tau aofai o oloa auina mai fafo. 
 
O vaega nei o loo fausia ai lenei ripoti e 
mulimulitai I le Talifa (tusi o le faatulagaina o 
oloa). 1. Manu ola ma oloa tau manu, 2. Oloa 
fua/I’o o laau aina, 3. Oloa o Gao o manu ma laau, 
4. Oloa o Meaai ma Vaiinu ma Tapaa, 5. Oloa o 
Suauu. E tusa lea ma le 50 pasene o le tau aofai o 
oloa auina mai fafo. 
_______________________________________________________ 
O le ripoti o le kuata o Setema 2019 ua fuafuaina 
e faalauiloa i le aso 11 o Novema 2019. 
 
 
 

 

 
_____________________________________ 

Aliimuamua Malaefono Taua – T. Faasalaina 

Faamau Fuainumera/Pule Sili 
 
 
 

 

 

 

 
 
 
 
 
 
 
  
 
 
 
 
 
 
 



 

 

 

 

 
 

 

 

 

 



 

 

 

 

 


